
TỊLÉPI ꞋDĨ Ị̃JỌ Ị́JỌ́!
IZONZÎ ÃZÍLA ꞋBÁ ANZỊ̂

NGỌ́TỊ́ŊÁ RU RĨNGỌ́TỊ́ŊÁ RU RĨŨCÕGÕ RU DỤJÓŨCÕGÕ RU DỤJÓ

UGANDAUGANDA

Izonzi mbalépi ku wẽwẽrú angálépi sụ̃dánĩ ꞌbã wókõ ándrá 
rĩ gá ãmị́yọ́ŋá ru Uganda gá rĩ kí rû ꞌdu ágó gá ịsụ́ ĩꞌbã ílí 
ca drĩ mụdrị́ drị̃ ãrõ 18 ku rú. ꞌDĩ umvelé ꞌdụŋá ũkú jõku 
ágó ru ngọ́tị́ŋá ru rĩ. Ũkú aꞌdụ́jó jòku mụjó ágógá ngọ́tị́ŋá 
ru rĩ la anzị kí iza / adrá gẹ̃rị̃ ndú-ndú kî sĩ. Izonzi ãzíkí dó 
sĩ ru anzé sụ̃kụ́lụ̃ gâlé rá. Ãzíkí ụ̃ꞌbị̃ séndẽ ịsụ́lé sĩ ꞌbá lị́cọ́ 
gá rĩ kí tị ndrụ̃jó ãzíla sĩ rut ã mbajó rá. Ãzíkí cõcóŋá ịsụ́ 
ĩꞌbã ágóka ꞌba drị́. Ãzí kí drị̃cị́rị̃ ịsụ́ kí adru agá âtrũ ꞌdĩgá ꞌdĩ 
jõku kpere kí tĩ agá.

Ị́jọ́ ꞌdĩsĩ, save the children ãzíla 
plan international lẽ ị́jọ́ ụ̃nị̃lé ĩdị́ĩdị́ 
kí amụtị gãmétẽ pálégá ku ꞌdĩ abe 
izonzi kí ãtị̃ ꞌbá kí tịlépi rĩ be sĩ 
ndrejóla ꞌbã yã kí ũkú jõku ágó sĩ ku. 
Ị́jọ́ ꞌdĩ sĩ ílí 2020 sĩ, amụtị ꞌbá ꞌbã 
hákĩ kí drị̃lẹ́ gá rĩ amụ́ Uganda gá sĩ 
ị́jọ́ jọjọ́ izonzị ãzíla ꞌbá kí tịlépi rĩ abe. 
Ãlẽ alagá ị́jọ́ kí ụ̃nị̃lé 4.

1.	 Izonzi ãzíkí rû ꞌdụ ágógá ãráŋá ru, 
wó ãzí kí mba lọ́lọ́ rá ká la ãꞌdu ị́jọ́ 
sĩ?

2.	 Izonzi kí ꞌbá kí tịlépi rĩ abe pẽtáŋá  
pẽ ru ꞌdụŋá drị̃gá íngoní ru? 

3.	Ãko izonzị ꞌbãkí lẽlé ꞌbá fámị̃lị̃ agá 
rĩ abe sĩ kí ãzãkojó sĩ ndrejóla 
yãkí rû ꞌdụŋá sĩ ku rĩ kí ãꞌdu? 

4.	 Ị́jọ́ izonzi ãzíla ꞌbá kí tịlépi rĩ ꞌbãkí 
ũrãlé lẽ amụtị gãmétẽ pálégáku rĩ 
ꞌbã idé kí ĩꞌbaní sĩ yãjó rû ꞌduŋá 
sĩ kú rĩ kí ãꞌdu?

Pírí ráru rĩ gá, ãjọn ị́jọ́ izonzi 180 
drị̃lẹ́gá la abe rá ĩꞌbã ílí 10-17 
dĩpí la abe ãngũ ãmị́yọ́ŋá kí sĩ rijó 
palórínã ãzíla Bị́ꞌdị́bị́ꞌdị́ gá rá. Ãnga 
vâ ĩꞌba abe ãzị́ ãzí kí rá ãngũ ãlugá 
cécé íꞌdá kí ũgbãŋá áni, ũfũ kãrãtásĩ 
sĩ lakí idéŋâ trũ, ãzíla úngó tuŋá abe 
rá. Ãjọ vâ ị́jọ́ izonzị zolépi úꞌdí rĩ ꞌbã 
ꞌbá kí tịlépi 36 la abe rá. ꞌDĩ kí ị́jọ́ 
ãmaní ụ̃nị̃lé ãlu rĩkí. 

Ị́JỌ́ VÛNZEŊÁỊ́JỌ́ VÛNZEŊÁ

BỊ́ꞋDỊ́BỊ́ꞋDỊ́ ÃZÍLA PALÓRÍNABỊ́ꞋDỊ́BỊ́ꞋDỊ́ ÃZÍLA PALÓRÍNA

ŨRÃTÁŊÁ KÍŨRÃTÁŊÁ KÍ
Ícétáŋá sĩ, izonzi ãzí kí ũrãla ꞌbá kí 
tịlépi rĩ abe lẽ izóŋá ꞌbã caílîtrũ 18 
rá ká ꞌbã ꞌdụ ru ágógá ĩndõ.

Ị́JỌ́ ŨRÃLÉ ANZỊ ꞋBÃ RÛꞋDUŊÁ Ị́JỌ́ ŨRÃLÉ ANZỊ ꞋBÃ RÛꞋDUŊÁ 
NGỌ́TỊ́ŊÁ RU RĨ DRỊ̃GÁ ŨNZÍ RU RĨNGỌ́TỊ́ŊÁ RU RĨ DRỊ̃GÁ ŨNZÍ RU RĨ
Ícétáŋá sĩ, izonzi ãzí kí ũrã la 
rûꞌdụŋá ágó gá mbakí drĩ ku rú rĩ 
la kí fẽ acálé ũcõgõ sĩ rá ãzíla ị́jọ́ kí 
acá ĩꞌbaní ũkpó ru rá. Ãzíkí ũrã la kÎ 
mụ drị̃ cịlérá ãzị́ ambamba rĩsĩ jõku 
ála mụ ĩꞌbaní cõcóŋá fẽ lé rá, kí mụ 
uꞌálé áꞌdụ̂sĩ, jõku kî mụ ꞌa ịsụ́lé ídu 
ngọ́tị́ŋá ru.

ANZIKÍ UFÍŊÁ SỤ̃KỤ́LỤ̃ GÁ RĨANZIKÍ UFÍŊÁ SỤ̃KỤ́LỤ̃ GÁ RĨ
Údrĩ izonzi kí ufí sụ̃kụ́lụ̃ gá rá, ĩꞌdi kí 
tãmba rûꞌdụŋá ágógá mbakí drĩ kú 
rú rĩgá nĩ. 

UROBÍ ÃZÍLA Ị́JỌ́ LẼLÉ NGALÉ RĨUROBÍ ÃZÍLA Ị́JỌ́ LẼLÉ NGALÉ RĨ
Izonzi ãzí ꞌbã ị́jọ́ lẽlé ngalé la kí ĩꞌbã 
urobí abe ngalé cí drị̃lẹ́gâlé cí ꞌdụ kí 
drĩ ru ágógá ku rú, cécé sụ̃kụ́lụ̃ de 
jó ráká jõku ãzị́ ịsụ́jó rá ká. 

GBÍYÃGBÍYÃ
Izonzi ãzí kí ãrútáŋá fẽ ꞌbá kí tịlépi 
rĩ ꞌbaní drị̃kí jọla ĩꞌbaní ꞌbã yã kí drĩ 
ágó sĩ ku rĩ gá. Ãzíkí sĩ uja gbíyã sĩ 
icójó ngọ́tị́ŋá ịsụ́jó rá rĩkí aꞌbelé cã, 
cécé acị́jọ́ dụ̃lụ́kã gá ãzíla danzi gá, 
acị́ŋá áꞌdụ̂sĩ, uꞌájó ngọ́tị́ ágọ́bị́ ꞌbe 
áꞌdụ̂sĩ, ꞌdĩkí.

Ị́JỌ́ BẸ̃RẸ́KA ꞋBÃKÍ Ị́JỌ́ BẸ̃RẸ́KA ꞋBÃKÍ 
ADRUJÓ ALAGÁ MÚKÉ RĨKÍADRUJÓ ALAGÁ MÚKÉ RĨKÍ
Wọ̃rị́ka ãzí kí ꞌbã ũrãtáŋá kí ị́jọ́ ĩꞌbaní 
ngalé rĩ abe múké ãzíla kí sĩ ãvá fẽ 
izonzi ꞌbaní sĩ sụ̃kụ́lụ̃ lã jó sĩ mụjó 
ágó gá ídu rú ku. 

ÃKO TÁ LẼLÉ RĨ KÍÃKO TÁ LẼLÉ RĨ KÍ 
ꞋBá anzị kí tịlépi ãko ĩꞌbaní lẽlé rĩkí 
fẽlé pi rá rĩ kí ĩꞌbã anzị kí tãmba sĩ 
mbajó ráká rûꞌdụjó ágógá ĩndõ. 

ꞋBÁ ANZỊ TỊLÉPI ꞋBÁ ANZỊ TỊLÉPI 
ÃTỊ̃TÁŊÁ FẼLÉPI ĨNDĨ RĨKÍÃTỊ̃TÁŊÁ FẼLÉPI ĨNDĨ RĨKÍ
ꞌBá anzị tịlépi rĩ ꞌbã ãzí kí ĩꞌbã 
ị̃zẹ́pịka ꞌbaní ãvá fẽ sĩ sụ̃kụ́lụ̃ lãjó 
ãzíla sĩ yãjó ágó sĩ ku, kí ị́jọ́ ale ĩꞌba 
abe ãlá, ĩꞌbaní ị́jọ́ cí rĩkí idé rá, kí vâ 
ĩꞌbaní sâ fẽ ĩndĩ sĩ avájó. 

ꞋBÁ TỌ̃RỌ́MẸ́ AGÁ RĨKÍꞋBÁ TỌ̃RỌ́MẸ́ AGÁ RĨKÍ
Sꞌbá tọ̃rọ́mẹ́ agá ꞌdĩ ꞌbã ãzí kí ãvá 
fẽ ĩꞌbã ị̃zẹ́pịka ꞌbaní sĩ yãjó ágó sĩ 
ku. Ãzí kí ĩzonzi ĩꞌbã átẹ́pị la lẽjóla 
ꞌbã mụkí ágó gá ũkpõ sĩ rĩkí ãzã 
ko ĩꞌbaní ị́jọ́ jọŋá sĩ jõku kí agụŋá 
ĩꞌbadrị́ rĩ sĩ. 

ÃZỊ́TÁŊÁ ÃZÍLA  ÃZỊ́TÁŊÁ ÃZÍLA  
Ị́JỌ́ ꞋBÃLÉ ŨKPÓ RĨ KÍỊ́JỌ́ ꞋBÃLÉ ŨKPÓ RĨ KÍ
Ãzị́táŋá ũꞌbãlé sĩ anzị kí tãmbajó 
ꞌdĩkí izonzi kí tã mba. Pọ̃lị́sị̃ ãzị́táŋá 
ꞌdĩkí tãmbalépi ꞌdĩkí vâ izonzi lẽlé 
fẽlé ágógá ũkpõ sĩ ꞌdĩ kí tãmba.

ꞋDỤŊÁ ÁGÓ GÁ ÍDU RÚ RĨ Ị́JỌ́ SĨ NĨ?ꞋDỤŊÁ ÁGÓ GÁ ÍDU RÚ RĨ Ị́JỌ́ SĨ NĨ?
ÃꞋDU LA IZONZI KÍ TÃMBA RUÃꞋDU LA IZONZI KÍ TÃMBA RU  

Ị́JỌ́ ĨꞋBANÍ ŨRÃLÉ Ị́JỌ́ ĨꞋBANÍ ŨRÃLÉ 
MÚKÉ ÁGÓ DRỊ̃ GÁ RĨMÚKÉ ÁGÓ DRỊ̃ GÁ RĨ
Ícétáŋá sĩ, izonzi àzí kí ũrã la rû 
ꞌdụjó agó gá rĩ la ĩꞌbaní ãyĩkõ rá 
ãzíla kí vâ ãko ĩꞌbaní lẽlé rĩ kí ịsụ́ rá 
cécé ãkónã ãzíla séndẽ. 

ŨRÃTÁŊÁŨRÃTÁŊÁ
Ícétáŋá sĩ, sâ ãzíkîsĩ, ꞌbá anzị tịlépi 
jõku ꞌbá tọ̃rọ́mẹ́ agá rĩkí ũrãla ĩꞌdi 
múké ĩzóŋá ní rû ꞌdụjó ágó gá drị̃ dó 
ãzị́ lị́cọ́ agá ꞌdĩkí nga rá rĩ gá jõku 
drĩ iꞌdó ru drị̃kã alilé mãzákã ĩbá sĩ 
ꞌbo rĩ gá, ílí la drĩ táni ca 18 ku rá tí. 

KÍ ADRUJÓ SỤ̃KỤ́LỤ̃ GÁ KU RĨKÍ ADRUJÓ SỤ̃KỤ́LỤ̃ GÁ KU RĨ
ꞌDi áni rĩ angá adrulé ãndá, cécé fijó 
sụ̃kụ́lụ̃ gá ku jõku kĩlásĩ ãzí aꞌdéjó 
rárá ꞌdĩ áni rĩ ꞌi. 

GBÍYÃGBÍYÃ
Izonzi ãzí kí cõcóŋá isú sĩ mụjó 
ágógá ãꞌdusĩku isụ́kí ꞌa cí. Ícétáŋá 
sĩ, ĩzóŋá drĩ fũ mụlé dụ̃lụ́kã gá, drĩ 
íwâ mvụ, drĩ acị́ áꞌdụ̂sĩ ị́nị́ sĩ jõku 
drĩkí uꞌá anzị ãgọbị abe. Jõku anzị 
drĩ kí kí ũcĩ sĩ lajó kîsĩ ũkú ru sĩ ãko 
cécé bõngó, fị́zị̃ sụ̃kụ́lụ̃ lãjó rĩ áni 
ꞌdĩkí ịsụ́jó rĩ gá. 

LẼMẼRĨ ÃZÍLA ÃKO TÁ LẼLÉ RĨ KÍ LẼMẼRĨ ÃZÍLA ÃKO TÁ LẼLÉ RĨ KÍ 
Izonzi ãzí kí rû ꞌdụ ágó gá la sĩ ãko 
ĩꞌbaní lẽlé cécé ãkónã, bõngó, fị́zị̃, 
ãzíla ãko ãzí ndúndú ꞌdĩ abe ꞌdĩkí ịsụ́ 
jó ãgọbị la drĩkí kí fẽ ĩꞌbaní rá rĩgá. 
Jõku kí lẽ ãsárã kí drị̃gá jõ ꞌbá lị́cọ́ 
agá rĩ ꞌbãkí ꞌdụlé rĩ ꞌbá ãzí ꞌbã mụdrĩ 
vâ ꞌdụléla nĩ. ꞋBá ĩꞌba drî icó kí vâ 
málĩ lẽlé ĩꞌdi rụ́ rá drĩtá rû ꞌdụ ágógá 
rá rĩ gá.

Ị́JỌ́ ĨꞋBANÍ ŨRÃLÉ Ị́JỌ́ ĨꞋBANÍ ŨRÃLÉ 
MÚKÉ ÁGÓ DRỊ̃ GÁ RĨMÚKÉ ÁGÓ DRỊ̃ GÁ RĨ
Anzị kí ãjị̂ nzejó yã jõku kí ĩcõcõŋã 
jó, ãzị́ ũdrõŋá kí drị̃gá ambamba rĩ 
jõku ꞌbá kí tịlépi rĩ kí ru cojó sâkọ́lị 
sâ kọ́lị rĩ la izonzi kí fẽ fi lé drị̃lẹ́ 
ũnzĩ ꞌdĩ áni rĩ kí agá nĩ.

CÕCÓŊÁ ÃZÍLA  CÕCÓŊÁ ÃZÍLA  
ANZỊ KÍ ÃJÎ NZEJÓ YÃ RĨANZỊ KÍ ÃJÎ NZEJÓ YÃ RĨ
Icétáŋá sĩ, fámị̃lị̃ ãzí kí ũrã la izonzi 
kí ĩꞌbaní ãsárã rú kí drị̃ gá.

Ị́JỌ́ ANGÁLÉPI ĨꞋBÃ  Ị́JỌ́ ANGÁLÉPI ĨꞋBÃ  
BẸ̃RẸ́KA ꞋBA RỤ́ RĨBẸ̃RẸ́KA ꞋBA RỤ́ RĨ
Wọ̃rị́ka ãzírĩ kí gbíyã ũnzí ãꞌdu sĩku 
ꞌdụkí ándrá ru ágó gá kí drĩ ĩmbíráŋá 
ru kí dó vâ sĩ lẽ ãzí rĩ ꞌbã mụkí ágó 
gá ãráŋá ru. 

TỌ̃RỌ́MẸ́TỌ̃RỌ́MẸ́
ꞌBá tọ̃rọ́mẹ́ ãzíkí agá rĩkí ãvá fẽ anzị 
nírí ꞌbaní sĩ rû ꞌdụjó ágó gá jõku kí 
ĩꞌbaní ũcõgõ fẽ drị̃ kí gã rû ꞌdụlé 
ágógá úmgbé rĩ gá jõku údrĩ lẽ kí fẽ 
lé ágó gá drị̃kí gã úmgbé rĩ gá. 

ÃZỊ́TÁŊÁ PỊRỊ ÃKOÃZỊ́TÁŊÁ PỊRỊ ÃKO
Ícétáŋá sĩ, pọ̃lị́sị̃ ãzí fẽ kí mãmínũ 
ãko fi cí ĩꞌbaní ꞌbákí fẽ agá sĩ 
ãzị́táŋá anzị nírí kí mụjó ágó gá rĩ kí 
vú ũbĩŋá gá rĩgá.

ŨVÍ/ GẸ̃RỊ̃ SĨ ÃKÓNÃ AWA JÓ RĨKÍŨVÍ/ GẸ̃RỊ̃ SĨ ÃKÓNÃ AWA JÓ RĨKÍ
Sâ ãzíkîsĩ gẹ̃rị̃/ ũví UN la sĩ ãkónã 
awajó rĩ la izonzi kí fẽ ru ꞌdụlé ágó gá 
ídu rú nĩ íni la kí sĩ ãkónã ꞌdụ ĩyõrú 
ĩꞌbã fámị̃lị̃ ní. 

ꞋDỤLÉ AGÓ GÁ ÍDU RÚ NĨ?ꞋDỤLÉ AGÓ GÁ ÍDU RÚ NĨ?
ÃꞋDU LA IZONZI KÍ ÃꞋDU LA IZONZI KÍ FẼ RÛFẼ RÛ

“Lẽ ꞌbã tẽ drĩ”
“Lẽ ꞌbã mụ ágó 

gá úꞌdîꞌda”

•	 Ĩꞌdi ãma ãzã 
kó sĩ ãko 
ãzí kí ịsụ́jó 
drị́gá cí 

•	 Ĩꞌdi tã 
mbaŋá la 
drĩ vâ adru 
yụ 

•	 Ĩꞌdi ãmaní 
anzị kî tị 

•	 Icó dó adrá 
lé ku 

•	 Lẽ ꞌbã lã sụ̃kụ́lụ̃ rá 
ká ãzíla ꞌbã iꞌdó 
séndẽ ịsụ́lé rá ká 

•	 Ĩꞌdĩ ꞌbã ụrụꞌbá ícó 
adrulé múké ku 
ãzíla anzị ịsụ́ŋá la 
mụ adrụlé ĩꞌdiní 
táꞌbũ rú

•	 Ágô icó ĩꞌdi 
ĩcõcõŋã lé rá 

•	 Ícó ãzị́ ãnzị la kî 
ngalé ku ãzíla anzị 
tãmbaŋá la ĩꞌdi 
ndẽ rá 

•	 Icó ị́jọ́ ũkpó la kí 
isụ́lé ágó tị gá ꞌdâ 
rá ãzíla icó irélé rá

Izonzi kí – Izonzi ũꞌbí kí icó pẽtáŋá pẽlé kîsĩ rá sĩ ꞌbá ĩꞌbaní lẽlé ágó ru rĩ 
ꞌdụjó. Wó izonzi ãzí rĩ icó kí ị́jọ́ ꞌdĩ ngalé ku jõku jọ kí vâ ị́jọ́ ãzí drị̃la gá ku. 
Ĩꞌdi indré ĩꞌbaní ûŋmĩ kí ágó gá ũŋmĩ-ũŋmĩ. Izonzi ãndála kí dó ace ágágá sĩ 
pẽtáŋá pẽjó ꞌbá kí tịlépi rĩ abe jõku ꞌbá ãzí kí abe. 

“Lẽ áꞌdụ ma ágó 
gá úꞌdîꞌda” “Lẽ átẽ drĩ”

•	 Ma sĩ apá ị́jọ́ lị́cọ́ agá 
ũkpórũ ꞌdĩ kîsĩ

•	 Má icó ãko mání lèlé 
rĩkí ịsụ́lé rá cécé ãkónã 
jõku bõngó

•	  Ĩꞌdi tá ãyĩkõ fẽ ꞌbá 
áma tịlépi rĩ ꞌbaní rá 

•	 Ĩꞌdi tá ị́jọ́ ꞌbáꞌbaní kụ̃lé 
márụ́ ꞌdĩkí atrị rá 

•	 Ma tá anzị ãzí kí ịsụ́ ị̃dị́ 
rá

•	 Má ágô icó áma 
ĩcõcõ’nã lé rá 

•	 Má icó ãzị́ ãnzị-ãnzị lị́cọ́ 
agá ꞌdĩkí ngalé kujõku 
ngọ́tị́ŋá tãmbaŋá la 
áma ndẽ rá 

•	 Ma drị̃ cị́ rá sâ ma ngọ́tị́ 
tĩjó rĩsĩ

•	 Má icó acálé ũcõgõsĩ 
ãzíla áꞌdụ̂sĩ rá

•	 Álẽ sụ̃kụ́lụ̃ lãlé ráká 
ãzíla ma iꞌdó séndẽ 
ịsụ́lé rá kí

ꞌBá anzị tịlépi rĩ kí – Átẹ́pịka ãzíla andreka kí sâ pírí agá adru pẽtáŋá ĩꞌbã 
ĩzẹ́pịka ꞌbãkí ágó pẽjó rĩ gá ĩndĩ. Ĩzóŋá la ꞌdã drĩ uꞌá ꞌbá ĩꞌdi tịlépi rĩ abe 
ku, ꞌbá ĩꞌdi tãmbalépi rĩkí kpere adru ị́jọ́ ꞌdĩ gá cí.

ꞌBá ãzí kí – Kaka ãzíkí jĩránĩ abe adru pẽtaŋá izonzi kí sĩ ágó pẽjó ꞌdĩgá 
ĩndĩ. Icó kí ĩzóŋá ꞌdĩní ígátáŋá sĩ pẽtáŋá pẽjó lakí fẽlé rá.

PẼTÁŊÁ PẼ RÛꞋDỤŊÁ DRỊ̃GÁ ÍNGONÍ RU? PẼTÁŊÁ PẼ RÛꞋDỤŊÁ DRỊ̃GÁ ÍNGONÍ RU? 
IZINZI ÃZÍLA ꞋBÁ KÍ TỊLÉPI RĨ IZINZI ÃZÍLA ꞋBÁ KÍ TỊLÉPI RĨ KÍKÍ



ŨNỊ̃TÁŊÁŨNỊ̃TÁŊÁ 
•	 ꞌBã ãtị̃ kí izonzi pírí kí agógá ãzíla 

ágógá ku rĩ abe sĩ sụ̃kụ́lụ̃ lã jó. Fẽ 
ímbátáŋá izonzi ágó gá ãzíla irélépi rá 
ꞌdĩ ꞌbaní sĩ gõ jó sụ̃kụ́lụ̃ gá. 

•	 Fẽ kí izpnzi pírí ꞌbaní séndẽ fị́zị̃ rú, 
yụ́rị́fọ̃mụ̃, pâdĩ ãzíla ãko ãzí lẽlé rĩ kí 
abe. 

•	 ꞌBã sịkí pũrámãrĩ kí sị́nị́yã abe ũꞌbí ru 
ãzíla ꞌbã pẽkí izonzi kí tị bódĩŋĩ gá.

•	 ꞌBã ꞌbãkí sụ̃kụ́lụ̃ kí ãngũ imbaꞌba ũkú 
ru rĩ ꞌbaní sĩ icójó uꞌájó rá larú. Imbá 
kí izonzi kí sĩ ị́jọ́ sĩ kí ĩcõcõŋã jó rĩ lí 
lũjó rá. 

•	 ꞌBã fẽ kí drị̃léba izonzi ꞌbaní lãꞌbĩ 
drị̃gâlé sĩ kí imbájó ãko idélé drị́sĩ ꞌdĩ 
kîsĩ, ụ̃nị̃táŋá ndú-ndú lẽlé rá rĩ abe 
ãzíla sụ̃kụ́lụ̃ izonzi ágó gá rĩ ꞌbaní rĩ 
trũ. 

•	 ꞌBã ko izonzi ágó gá ãzíla irélépi rá ꞌdĩkí 
ãzá sĩ acé jó ágó gá jòku lị́cọ́ gá. Cécé 
1) ágó, ꞌbá anzị tịlépi, ándrị́ka lẽlépi la 
ꞌbã mụ́kí sụ̃kụ́lụ̃ gá ku ꞌdĩ kí, 2) sụ̃kụ́lụ̃ 
izonzịâtrũ ãzíla ágógó ꞌdĩ kí ãzã 3) ãzị́ 
lị́cọ́ agá ãzíla ngọ́tị́ŋá tã mbaŋá kîsĩ. 

ÃTỊ̃TÁŊÁ FẼLÉ ANZỊ ꞋBANÍ RĨÃTỊ̃TÁŊÁ FẼLÉ ANZỊ ꞋBANÍ RĨ 
•	 Mbakí anzị izonzi lẽlépi gõlépi sụ̃kụ́lụ̃ 

gá vúlé ꞌdĩꞌba drî kí tã sĩ sụ̃kụ́lụ̃ de jó 
jõku sĩ ãzị́ ịsụ́kó rá ká. 

•	 Ko izonzi kí ãzã sĩ ãko ĩꞌbã anzị ꞌbã kí 
lẽlé rĩkí ịsụ́jọ́.

•	 Imbá izonzi kí anzị izóŋá sĩ kí tãmbaŋá 
be.

KAPPA/ ÃKO LẼLÉ ꞋBÃ KAPPA/ ÃKO LẼLÉ ꞋBÃ 
ĨCẼ KÍ KU RĨKÍ ĨCẼ KÍ KU RĨKÍ 

•	 Fẽ izonzi ãzíla ꞌbá kí tịlépi rĩ ꞌbaní ãtịtá 
sĩ kappa ịsụ́jó, cécé séndẽ ꞌbá ĩꞌdĩꞌbã 
ĩzóŋá la sĩ adrujó sụ̃kụ́lụ̃ gá rĩ nĩ, 
séndẽ ĩzóŋá ágó gá rĩ ní ĩꞌdi sĩ anzị 
ĩꞌdi drị́ ꞌdã kí tã mba, ayú séndẽ ãko 
izonzi ꞌba ní lẽlé rĩkí agá. 

•	 Fẽ kí izonzi ꞌbaní ãko lẽlé rĩkí rá cécé 
bõngó, ãko jó agá rĩ kí ãzíla jọ̃kọ́nị̃ agá 
rĩ kí cécé ãkójó ãzíla sókã kí gbọlọ́ 
drị̃gá jõku ãko ĩꞌdi ayúlé ĩꞌdiní cécé 
sãbụ́nĩ, pâdĩ ãko ãzí ꞌdĩ abe. Itụ́ ãkónã 
lalé rĩ ꞌbã úmgbá. Nị̃ rá jó ĩꞌbaní ãláru 
ãzíla kí ị̃yị́ ãlá áyú. 

•	 Ko kí izonzi kí ãzã ꞌbá kí tịlépi rĩ abe sĩ 
ãzị́ múké la kí ịsụ́ jó áyụ.

•	 ꞌBã iꞌdó kí ítútáŋá ãzí sĩ ãzị́ ngajó 
séndẽ sĩ la ãzíla ꞌbã fẽ kó séndẽ ũfẽlé 
vúlé la kí izonzi ꞌbaní sĩ tũjárã iꞌdójó.

•	 Ko kí izonzi kí ãzã ãzị́ lị́cọ́ agá rĩkîsĩ 
anzị tã mbaŋá abe cécé ĩꞌbã ágó ka 
kí, ándrị́ka kí kí sĩ mụ ãzị́ ngaŋá gá rá.

ÃZỊ́TÁŊÁ ÃZÍLA Ị́JỌ́ Ụ̃TỊ̃LÉ RĨKÍÃZỊ́TÁŊÁ ÃZÍLA Ị́JỌ́ Ụ̃TỊ̃LÉ RĨKÍ
•	 Atrị anzị kí dánzi tuŋá gá cí, jõku atrị 

dánzi tọ̃rọ́mẹ́ agá rĩ kí cí. 
•	 Ndre kí ị́jọ́ itúlé ũkpó ru sĩ anzị kí 

tãmbajóla kí tọ̃rọ́mẹ́ agá cí. 
•	 Ũbĩ kí ị́jọ́ itúlé ụ̃nị̃táŋá ị́jọ́ sĩ, cécé 

sụ̃kụ́lụ̃ ꞌbã adru izonzi ꞌbaní ị̃sáli rĩ ꞌbã 
nga kí ru rá. 

 

ꞋBÁ KÍ IMBÁŊÁ ÃZÍLA ꞋBÁ KÍ IMBÁŊÁ ÃZÍLA 
KÍ MỊFỊ́ Ị̃YỊ́ Ụ̃KPẸ̃ŊÁKÍ MỊFỊ́ Ị̃YỊ́ Ụ̃KPẸ̃ŊÁ

•	 Itú pórógũrãmũ ãzí kí izonzi, ꞌbá anzị 
tịlépi ãzíla drị̃lẹ́ka tọ̃rọ́mẹ́ agá ꞌdĩ 
ꞌbaní ũnzĩkãnã izonzi kí ru ꞌdụjó ágó 
gá ãzíla kí ꞌa ịsụ́jó ngọ́tị́ŋá ru rĩ la ãzá 
fẽ íngoní yãrĩ drị̃gá. 

•	 Imbá kí izonzi ágó gá ꞌdĩ kí ãzíla fẽ kí 
ĩꞌbaní ãzị́ ãzí kí rá. ꞋBã nị̃kí dó sĩ kí cé. 

•	 ꞌBã kí pórógũrãmũ ímbátáŋá ãni izonzi 
ꞌbaní ꞌdĩkí tọ̃rọ́mẹ́ agá sâ mị́tị̃nị̃ ãrĩ kí 
agá sĩ kí mịfị́ nzị̃jó ãzị́ ꞌdĩkí ngaŋá sĩ. 

•	 Jọ kí ị́jọ́ izonzi abe ála pètáŋá sĩ mụjó 
ágágá rĩ pẽ íngoní ru yãrĩ drị̃gá ãzíla 
ãko itúlé alagá rĩkí abe. 

•	 ꞌBã nzị kí drị̃lẹ́ka tọ̃rọ́mẹ́ agá rĩkí mịfị́ 
ãzíla ꞌbã kokí kí ãzã sĩ ꞌbá tọ̃rọ́mẹ́ agá 
ꞌdĩkí imbájó sĩ ndrejóla izonzi ꞌbã yã kí 
ágó sĩ ku ãꞌdu ị́jọ́ sĩ yã rĩ. 

TÃMBAŊÁTÃMBAŊÁ

•	 Mí idé izonzi ꞌbaní ãngũ múké la kí. Mí 
ayú ãngũ ꞌdĩkí sĩ ꞌbákí imbájó ãzị́la kí 
abe. Mí imbá izonzi kí ꞌbã mụkí alagâlé 
údrĩ kí ĩcõcõŋã rá rĩgá jõku údrĩ lé kí 
fẽlé ágógá ũkpõsĩ rĩgá. 

•	 Íjọ ị́jọ́ izonzi abe ãzíla ꞌbá kí tãmbalépi 
rĩ trũ drị̃lẹ́ũnzị ĩꞌbãkí icólé ịsụ́lé 
tọ̃rọ́mẹ́ agá rĩkí drị̃gá. Mí imbá kí, kí 
adru múké íngoní ru yãrĩ drị̃gá. 

•	 Mí imbá ꞌbá anzị tịlépi rĩkí, kí ĩꞌbã 
ị̃zẹ́pịka kí tãmba cõcóŋâ kóru ãzíla 
ãko ĩꞌbã kí lẽlé rĩ abe íngoní ru yãrĩ. 
Mí imbá kí sĩ ĩꞌbã ị̃zẹ́pịka kí tãmbajó 
ị́jọ́ lãꞌbĩ ãni icólépi kí adrálépirá ꞌdĩkîsĩ 
ãzíla kí fẽŋá ágógó ꞌdĩ abe. 

•	 Drị̃lẹ́ka tọ̃rọ́mẹ́ agá rĩ ꞌbã ịsụ́kí amụtị 
gãmétẽ pálégá kuNGO rú ꞌdĩ abe 
izonzi ĩcõcõŋãlé ãzíla rû ꞌdụlépi ágógá 
ꞌdĩkí. Ĩmi ãtị̃ sĩ kí ãzíla ĩfẽ ĩ́ꞌbaní 
ímbátáŋá.

 

ÃTỊ̃TÁŊÁ FẼLÉ ꞋBÁ ÃTỊ̃TÁŊÁ FẼLÉ ꞋBÁ 
ÚŊMĨ UJALÉPI RĨÚŊMĨ UJALÉPI RĨ

•	 Ífẽ izonzi ꞌbání ãzíla ágógá rĩ ꞌbaní ꞌbá 
ní ĩcõcõŋãlé rĩ abe ímbátáŋá ãzíla mí 
ãtị̃ kúmú kí sĩ kí imbájó sĩ ãfũjó ị́jọ́ kí 
atrujó alagá ãzá ru ꞌdà kí agá rĩsĩ rá. 

•	 Mí imbá izonzi kí sĩ ru imbájó cénĩ-
cénĩ.

•	 Íko izonzi kí ãzã ágó gâlé rĩ abe sĩ 
wọ̃rị̃ múké rĩ rụjó áyụ áváŋá ãzíla ãzị́ 
ĩꞌbaní lẽlé ambamba ꞌdĩ kîsĩ cécé 
mũpírã, ãko kí cãŋá, ãzíla ãko kí 
igbẹŋá abe ꞌdĩkí. 

•	 Ífẽ ímbátáŋá izonzi ágó gá ꞌdĩ ꞌbaní ị́jọ́ 
ágó tị gá rĩ kîsĩ, icókí irélé íngoní ru 
drĩkí lẽ irélé rá rĩ gá ãzíla kí icó ãtị̃táŋá 
ịsụ́lé íngâ.

ÃLÁTÁŊÁÃLÁTÁŊÁ
•	 Ífẽ izonzi ꞌbaní ãko kí sĩ ru ụrụꞌbá ãzã 

kojó, cécé ị́jọ́ ru bĩlépi anzị tịŋá drị̃gá 
ꞌdĩ kí. Mí imbá kí sĩ ru tã mbajó ãyánĩ 
ágọ́bị́ la ịsụ́lé ũkú rụ́ jõku ũkú la ịsụ́lé 
ágọ́bị́rụ́ gẹ̃rị̃kí ru umújó ũkújõku ágọ́bị́ 
ru rĩ gâsĩ rĩ kí sĩ ru tã mbajó múké 
ãzíla lẽ ꞌbã yã kí ngọ́tị́ sĩ ku. 

•	 Mí imbá izonzị kí sĩ ádrujó ãlá ru 
ãzíla ála ị́jọ́ ru bĩlépi ãlátáŋá be ꞌdĩ kí 
ịsụ́ íngâ ãzíla íngoní ru sĩ anzị kí tã 
mbajó. 

•	 Íko izonzi kí ãzã ị́jọ́ kí atrịlépi sĩ ị́jọ́ 
ãlátáŋá gárĩ kí ịsụ́ŋá gá ꞌdĩ kîsĩ, cécé 
ãsárã tãmbaŋá ãni, ãngũ álị́, ãzãkoma 
tẽjó álị́, ãzị́ lị́cọ́ agá rĩ kí ãzị́ anzị kí 
tãmbaŋá gá rĩkí abe. Íko ꞌbá kí ãzã sĩ 
ị́jọ́ imbálé anzị tịŋá drị̃gá ĩꞌdi ꞌbã ũnzí 
ꞌdĩ ‘ifí vãjó, drị̃nzá sĩ ãzãkoma ꞌdĩ kî 
zịjó rĩ jõku ãgọbị. ꞋBá anzị tịlépi jõku 
jĩránĩ ãzãkoma ꞌdĩkí ugalépi izonzi 
ꞌbání úmgbé ꞌdĩkí.

